
1.
Опис на состојбите во областа и дефинирање на проблемот

1.1
Опис на состојбите 
Со Законот за земјоделското земјиште („Службен весник на Република Македонија” бр.135/07, 18/11, 148/11, 95/12, 79/13, 87/13, 106/13, 164/13, 39/14, 130/14, 166/14, 72/15, 98/15, 154/15, 215/15, 7/16, 39/16 и „Службен весник на Република Северна Македонија“ 161/19 и 178/21), се уредува користењето, располагањето, заштитата и пренамената на земјоделското земјиште како добро од општ интерес за Републиката кое ужива посебна заштита. 

1.2
Причини за проблемите кои се предмет на разгледување 
Измените и дополнувањето на Законот за земјоделското земјиште се во насока на доуредување на постоечките законски решенија кои ја регулираат оваа материја, но истовремено и воведување на нови поими во законот како и давање на можноста Министерството за земјоделство, шумарство и водостопанство да располага и го дава под закуп и земјоделското земјиште во приватна сопственост во пропишана постапка и изградба односно постапување на фотонапоснки панели на земјоделско земјиште.
2. 
Цели на предлог регулативата

Предлог на Законот за изменување и дополнување на Законот за земјоделското земјиште, се заснова на истите цели како и Законот за земјоделското земјиште, и тоа:

-рационално користење на земјоделското земјиште,

-заштита на земјоделското земјиште,

-обезбедување на правна сигурност на корисниците на земјоделското земјиште  во државна сопственост под закуп.

Целта на предлог законот е изменување и дополнување на Законот за земјоделското земјиште заради доуредување на постојните законски одредби и воведување на нови законски решенија кои се однесуваат на рационално користење на земјоделското земјиште, неговата заштита како и воведување на нови поими и доуредување на одредни постапки.
Предлог законот се заснова на истите начела на кој се заснова Законот за земјоделското земјиште.
3.
Можни решенија (опции)

3.1
Опис на решението „не прави ништо“  
Доколку се одбере опцијата „не прави ништо“, нема да има напредок во решавање на проблемот со управувањето со земјоделското земјиште.

3.2
Опис на можните решенија (опции) за решавање на проблемот
Со Законот за изменување и дополнување на Законот за земјоделското земјиште се воспоставува систем за подобрено управување со земјоделско земјиште, од тие причини потребно е да се пристапи кон законски измени на моменталното решение.
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 

Рационализацијата на искористувањето на земјоделското земјиште придонесува од економски аспект за развој на земјоделскиот сектор. Производството на домашна храна значително ја олеснува увозната зависност на Република Северна Македонија во поглед на набавувањето на земјоделски производи од регионалните пазари. Од друга страна, зајакнувањето на домашното производство, пред сѐ ја јакне домашната економија и се обезбедува домашниот пазар со земјоделско производство од висок квалитет. Зголемувањето на примарното прозиводство позитивно ќе влијае и на преработувачката индустрија која ќе има подобар пристап до инпути при што ќе се влијае на процесите на финализација на продуктите. Дополнително ова претпоставува зголемување на извозот и намалување на трговскиот дефицит во делот на земјоделските производи. 
4.2
Фискални влијанија 

Во поглед на фискалната политика овој Закон ќе придонесе за зголемување на инвестициите во земјоделскиот сектор, што значи дополнителен ангажман на работна сила и капитал. Самиот развој на земјоделските стопанства во обем и број предвидува поголеми приходи од наплата на даноци, односно нови средства за државниот Буџет кои последователно може да се употребат за развојните програми на државата и во останатите сектори. 
4.3
Социјални влијанија 

Донесувањето на законот ќе влијае позитивно на подобрувањето на социјалната состојба на граѓаните на Република Северна Македонија. Ориентацијата на постоечката работна сила кон земјоделското производство ќе биде дополнително препознаена, со што државните мерки ќе се насочат кон заживување и развој на руралните средини. Развојот на овие средини ќе придонесе за подобрување на животниот стандард на граѓаните, а индикативно ќе се влијае и кон намалување на невработеноста во државата.
4.4
Влијанија врз животната средина 

Заштитата на животната средина е приоритет на државните мерки во последните години во кои се соочуваме со зголемено глобално затоплување, загрозување на одредени врсти на животинскиот и растителниот свет. Донесувањето на овој предлог-закон во значителна мера влијае позитивно кон зачувувањето на животната средина пред сѐ преку самото земјоделско производство кое предвидува засадување на култури чија дополнителна вредност влијае во подобрувањето на чистиот воздух, чиста и богата со минерали почва, заживување на растителниот и животинскиот свет.
4.5
Административни влијанија и трошоци – 
а) трошоци за спроведување 
                            Не се потребни дополнителни трошоци за спроведување на регулативата
б)трошоци за почитување на регулативата 
Не се потребни дополнителни трошоци за почитување на регулативата 

5.
Консултации

5.1
Засегнати страни и начин на вклучување

Засегнатите страни ќе бидат вклучени во процесот на консултација преку Еединствениот национален регистар на прописи.

5.2
Преглед на добиените и вградените мислења 
Преку Единствениот национален регистар на прописи спроведена е јавна консултација на предлог-законот за изменување и дополнување на Законот за земјоделското земјиште во однос на времетраењето од кога почнува да се смета времето од 18 месеци дека земјоделското земјиште не е обработено и како ќе се смета земјоделско земјиште пренаменето за пасиште
Горенаведените коментари се прифатени и истите се вградени во предлог измените и дополнувањата на Законот за земјоделското земјиште.

5.3
Мислењата кои не биле земени предвид и зошто
Преку Единствениот национален регистар на прописи спроведена е јавна консултација при што во насока на што ќе се случи кога необработено приватно земјоделско земјиште веќе е доделено под закуп, ако сопственикот после неколку години сака да ја продаде или оттуѓи сопственоста над тоа земјоделско земјиште. Мислењето не е земено предвид од причина што отуѓувањето преку продажба или било кој друг начин на располагање со недвижност над која е воспоставен закуп се применуваат одредбите од Законот за облигациоини односи согласно кој е пропишано дека новиот сопственик стапува на местото на претходниот сопственик и закупот продолжува да важи се до истекот на рокот за кој е склучен, а правата кои му следувале на претходниот сопственик согласно доворот за закуп ќе продолжи да ги остврува новиот сопственик на земјиштето. 

Во однос на временски период (10, 15, 30 или 50 години) и за кои земјоделски култури ќе се доделува необработеното приватно земјоделско земјиште, мислењето не е земено предвид од причина што во законот е предвидено дека напуштеното земјоделско земјиште се дава во постапка како што се дава под закуп земјоделското земјиште во државна сопственост што значи периодот за кој ќе се доделува е во зависнот од земјоделската култура што ќе се одгледува и истиот е уреден во член 18 од законот за земјоделското земјиште.
Во однос на определување на најниска цена по која ќе се доделува напуштеното земјоделско земјиште во приватна сопственост, како и намената за која истото ќе се доделува  во предлог-законот е предвидено дека напуштеното земјоделско земјиште се дава во постапка како што се дава под закуп земјоделското земјиште во државна сопственост што значи дека и за приватното напуштено земјиште ќе се применуваат одредбите за почетна цена кои се однесуваат за државното земјиште.
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Опција ,„Не прави ништо“ - оваа опција нема да придонесе кон подобрување на состојбите со управувањето на земјоделското земјиште во државна сопственост и неговата искористеност во државата. 

Опција 1- да се донесе Предлог законот за изменување и дополнување на Законот за земјоделското земјиште 

Позитивни влијанија - Со Законот за изменување и дополнување на Законот за земјоделското земјиште се воспоставува систем за подобрено управување со земјоделско земјиште, од тие причини потребно е да се пристапи кон законски измени на моменталното решение, со кое се придонесува кон развој на земјоделскиот сектор, дополнителни приходи во Буџетот на РСМ, заживување и развој на руралните средини и подобрување на стандародот на граѓаните. 

6.2
Ризици во спроведувањето и примената на секое од можните решенија (опции)
нема

6.3
Препорачано решение со образложение
Да се прифати Опција 1 и да се  донесе предлог законот

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Нема 
7.2
Потребни подзаконски акти и рок за нивно донесување
Нема 
7.3
Органи на државната управа, државни органи и други органи надлежни за спроведување

Министерство за земјоделство, шумарство и водостопанство
Државен инсепкторат за земјоделство 

7.4
Активности за обезбедување на ефикасно спроведување на предлогот на закон

Континуирано обезбедување на податоци за слободно земјоделско земјиште, потребни за спроведување на постапките за доделување под закуп, предвидени во Предлог законот за изменување и дополнување на законот за земјоделското земјиште - со објавување на огласи и континуирано вршење на инспекциски надзор од страна на Државниот инспектроат за земјоделство

8.
Следење и евалуација

8.1 
Начин на следење на спроведувањето 
Спроведување на законот се врши преку подготовка и реализација на:

· донесени подзаконски акти

· спроведени огласи за доделување под закуп на земјоделско земјиште

· склучување на договори за закуп на земјоделско земјиште 

8.2
Евалуација на ефектите од предлогот на закон и рокови 

Евалуацијата на ефектите од предложените решенија ќе се врши врз основа на:

· број на објавени огласи за доделување под закуп на земјоделско земјиште 

· вкупна површина која ќе се даде под закуп

· наплатен надоместок по основ закупина 

Евалуацијата на ефектите ќе се процени по две години од донесување на законот. Во зависност од степенот на реализација во предвидениот законски рок, ќе се преземат соодветни дополнителни мерки.
Изјава од министерот

Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин.
Датум:____________                                                                                                   ...........................................

                                                                                                                                         потпис на министерот

2

